3-mavzu: Pul oqimlari to’g’risidagi hisobot.
Reja:
1. Pul oqimlari to’g’risidagi hisobotning mazmuni
2. Pul oqimlari to’g’risidagi hisobotning segmentlari
3. Pul oqimlari to’g’risidagi hisobotni bevosita va bilvosita usullarga hisoblash

1. Pul oqimlari to’g’risidagi hisobotning mazmuni
Pul oqimlari to‘g‘risidagi hisobot, boshqa moliyaviy hisobotlar bilan birgalikda foydalanilganda, foydalanuvchilarga xo‘jalik sub’ektining sof aktivlaridagi o‘zgarishlarni, ularning moliyaviy strukturasi (likvidligi va to‘lov qobiliyati)ni va o‘zgarayotgan imkoniyatlar va sharoitlarga moslashish maqsadida o‘zining pul oqimlari summasi va muddatlariga ta’sir ko‘rsata olish qobiliyatini baholash uchun ma’lumot bilan ta’minlaydi.
Pul oqimlari to‘g‘risidagi ma’lumotlar xo‘jalik sub’ektining pul mablag‘lari va ularning ekvivalentlarini keltirib chiqarish imkoniyatlarini baholashda foydalidir, hamda foydalanuvchilarga har xil xo‘jalik sub’ektlariga tegishli kelgusi pul oqimlarining joriy (keltirilgan) qiymatini baholash va solishtirish modellarini ishlab chiqish imkonini beradi.
2. Pul oqimlari to’g’risidagi hisobotning segmentlari
Pul oqimlari to’g’risidagi hisobot quyidagi segmentlardan iborat bo’ladi:
· Operatsion faoliyatdan pul oqimi
· Investitsion faoliyatdan pul oqimi
· Moliyaviy faoliyatdan pul oqimi
Operatsion faoliyatda pul mablaglarining tushumi quyidagi operatsiyalardan yuz berishi mumkin:
· Mahsulot, tovar va xizmatni sotishdan;
· Royaltilardan (patent, avtorlik huquqidan foydalanganlik uchun to‘lovlar va boshq.), turli tavsifdagi taqdirlashlar, foiz daromadidan, komission yig‘imlardan va boshqa daromadlardan;
· Tovar-moddiy zahiralarning kamayishi;
· Savdo va vositachilik maksadlarida tuziladigan bitimlar bo‘yicha pullarning kelib tushishi;
· Joriy majburiyatlarining ko‘payishi, jumladan investitsiya va moliyaviy faoliyatga kirmaydigan daromad solig‘i bo‘yicha;
· Pulsiz xarajatlar:
a) asosiy vositalarning va nomoddiy aktivlarning amortizatsiyasi, tabiiy resurslarining kamayishi;
b) qarzlarga oid qimmatli kog‘ozlar bo‘yicha chegirmalarining amortizatsiyasi.
Operatsion faoliyatda mablag’larining chiqimi quyidagilarga bo’ladi:
· Tovar va xizmatlar uchun mol yetkazib beruvchilarga to‘lovlar
· Korxona xodimlariga pullik to‘lovlar, operatsion xarajatlar
· Tovar-moddiy zahiralarning ko‘payishi
· To‘langan foizlar
· Joriy majburiyatlarining kamayishi, jumladan investitsiya va moliyaviy faoliyatga kirmaydigan daromadga soliq bo‘yicha
· Pulsiz muomalalari - qarzlarga oid qimmatli qog‘ozlar bo‘yicha ustamaning amortizatsiyasi
Investitsiya faoliyatda pul mablaglarining tushumi quyidagi operatsiyalarda yuz berishi mumkin:
· Yer, binolar, uskunalar, nomoddiy va boshqa uzoq muddatli aktivlarni sotishdan tushumlar;
· Boshqa tashkilotlarning aksiyalarini yoki boshqa qarz majburiyatlarini chiqib ketishidan/sotilishidan kirimlar (pul mablag‘larining ekvivalentlari deb hisoblangan yoki sotuv uchun saqlanadigan majburiyatlar uchun bo‘ladigan to‘lovlardan tashqari);
· Boshqa korxonalarga berilgan bo‘naklarning qaytarilishi va qarzlarning to‘lanishidan kirimlar (operatsion faoliyat bo‘lgan foiz daromadlaridan tashqari).
Investitsiya faoliyatdan pul mablaglarining chiqimi quyidagi operatsiyalarda yuz berishi mumkin:
· Yerni, binolarni, uskunalarni, nomoddiy (masalan, patentlarni) va boshqa uzoq muddatli aktivlarni sotib olish to‘lovlari, kapitallashtirish bilan bog‘liq tajriba-konstruktorlik ishlariga to‘lovlar, hamda pudratchilarni jalb qilmasdan korxona tomonidan yaratiladigan yer, bino, uskunalarga to‘lovlar;
· Boshqa korxonalarning aksiyalariga yoki qarz majburiyatlariga qo‘yilmalar. Kapitalda ishtirok etish ulushiga badallar (pul mablag‘larining ekvivalentlari hisoblangan yoki sotish uchun saqlanayotgan to‘lov xujjatlari bo‘yicha to‘lovlardan tashqari)
· Boshqa korxonalarga berilgan bo‘nak to‘lovlari va qarzlar
Moliyaviy faoliyatdan pul mablaglarining tushumi quyidagi operatsiyalarda yuz berishi mumkin:
· Aksiyalarni chiqarishdan kelgan pul mablag‘lari
· Qarz mablag‘laridan kelgan tushum (chiqarilgan veksellar, obligatsiyalar, garov xatlari va boshqa qisqa va uzoq muddatli kredit va qarzlar)
Moliyaviy faoliyatdan pul mablaglarining chiqimi quyidagi operatsiyalarda yuz berishi mumkin:
· Xususiy sotib olingan aksiyalar uchun to‘lovlar
· Kredit va qarzlarning to‘lanishi (operatsion faoliyatning qarzlar bo‘yicha foizlardan tashqari)
· Aksiyadorlarga dividendlarni to‘lanishi va kapitalning boshqa turdagi taqsimlanishi. Aksiyalarning chiqarishdan kelgan pul moliyaviy ijara bilan bog‘liq bo‘lgan majburiyatlar bo‘yicha to‘lovlar


3. Pul oqimlari to’g’risidagi hisobotni bevosita va bilvosita usullarga hisoblash
1) Xaridorlardan pul mablag‘larining kelib tushishi quyidagi formula orqali aks ettirilishi mumkin:
Xaridorlardan pul mablag‘lari = Sotishdan olingan daromad + Olinadigan hisbvaraqlarni kamayishi (yoki “minus Olinadigan hisobvaraqlarni ko‘payishi”).
2) Berilgan kreditlar uchun foiz ko‘rinishidagi va dividendlar ko‘rinishidagi pul mablag‘larining tushumi:
Olinadigan foizlar bo‘yicha pul mablag‘lari = Olinadigan foizlar bo‘yicha + Foizlar bo‘yicha olinadigan hisobvaraqlarning kamayishi (yoki “minus Foizlar bo‘yicha olinadigan hisobvaraqlarning ko‘payishi).
3) Mol yetkazib beruvchilarga pul to‘lovlari. Sotib olingan tovarlar va xizmatlar uchun to‘langan pul mablag‘larining qiymati quyidagi formula orqali hisoblanadi:
Mol yetkazib beruvchilarga pul to‘lovlari = Sotilgan mahsulot tannarxi + Tovar zahiralarini ko‘payishi - Tovar zahiralarini kamayishi + To‘lanadigan hisobvaraqlarning kamayishi - To‘lanadigan hisobvaraqlarning ko‘payishi.
4) Operatsion xarajatlar bo‘yicha pul to‘lovlari . Operatsion xarajatlar bo‘yicha pul to‘lovlari operatsion xarajatlarni tuzatish yo‘li bilan quyidagi formula orqali aniqlanadi:
Operatsion xarajatlar bo‘yicha pul to‘lovlari = Operatsion xarajatlar + Oldindan to‘langan xarajatlarning ko‘payishi - Oldindan to‘langan xarajatlarning kamayishi + Hisoblangan majburiyatlarning kamayishi - Hisoblangan majburiyatlarning ko‘payishi - Amortizatsiya va boshqa pulsiz xarajatlar
5) Olingan kreditlar uchun foizlar bo‘yicha to‘lovlar. Olingan kreditlar uchun foizlar bo‘yicha to‘lovlarni operatsion faoliyatga kiritish kerak, bunda olingan kreditlar uchun foizlar bo‘yicha to‘lovlar operatsion faoliyat hisobidan amalga oshirilishini hisobga oladigan taxminga asoslanish kerak. Olingan kreditlar bo‘yicha foiz to‘lovlari foiz bo‘yicha xarajatlarga teng.
Foizlar bo’yicha pul mablag’lari to’lovi = Foiz bo‘yicha xarajatlar + Тўланадиган фоизлар бўйича мажбуриятларнинг камайиши - Тўланадиган фоизлар бўйича мажбуриятларнинг кўпайиши
6) Foyda solig‘i bo‘yicha pul mablag‘larning to‘lovi. Foyda solig‘i bo‘yicha pul mablag‘larni to‘lash miqdori quyidagi formula orqali aniqlanadi:
Foyda solig‘i bo‘yicha pul to‘lovlari = Foyda solig‘i + Foyda solig‘i bo‘yicha majburiyatlarning kamayishi - Foyda solig‘i bo‘yicha majburiyatlarning ko‘payishi









Tayanch iboralar
Hisobot, pul oqimi, operatsion faoliyat, investitsion faoliyat, moliyaviy faoliyat, segment, tushum, chiqim, pul mablag’lari, pul mablag’larining ekvivalentlari, mahsulot, ish va xizmatlarni sotish, mol yetkazib beruvchi, xaridor, kamayish, ko’payish, pulsiz muomalalar.
Nazorat va mulohaza uchun savollar
1. Pul oqimlari to’g’risidagi hisobot qaysi standart talablariga asosan tartibga solinadi?
2. Pul oqimlari to’g’risidagi hisobot qanday qismlardan iborat bo’ladi?
3. Operatsion faoliyatdan pul oqimlari to’g’risidagi hisobot qanday hisoblanadi?
4. Investitsion faoliyatdan pul oqimlari to’g’risidagi hisobot qanday hisoblanadi?
5. Moliyaviy faoliyatdan pul oqimlari to’g’risidagi hisobot qanday hisoblanadi?

